
Ashta Ratnam

అష్టరత్నమ్

అర్థో వ్యోమ తథా నిత్యం బ్రహ్మా  భోగే శశిన్యపి ।
శశీ నిఃస్వఞ్చ విజ్ఞేయమష్టరత్నమిదం   క్రమాత్  ॥
అర్థాగమో  నిత్యమరోగితా చ

ప్రియా  చ భార్యా ప్రియవాదినీ  చ ।
వశ్యశ్చ పుత్రోఽర్థకరీ   చ విద్యా

షడ్జీవలోకేషు  సుఖాని తాత ॥ ౧॥
వ్యోమైకాన్తవిహారిణోఽపి  విహగాః సమ్ప్రాప్నువన్త్యాపదం

వధ్యన్తే నిపునైరగాధసలిలాత్  మత్స్యాః సముద్రాదపి  ।
దుర్నీతే హి విధౌ కుతః సుచరితం కః స్థానలాభే  గుణః

కాలో హి వ్యసనప్రసారితకరో  గృహ్ణాతి  దూరాదపి ॥౨॥
నిత్యం ఛేదస్తృణానాం క్షితినఖలిఖనం పాదయోరల్యపూజా

దన్తానామల్పశౌచం వసనమలినతా రూక్షతామూర్ద్ధజానామ్  ।
ద్వే సన్ధ్యే  చాపి నిద్రా వివసనశయనం గ్రాసహాసాతిరేకః

స్వాఙ్గే పీఠే చ వాద్యం హరతి ధనపతేః కేశవస్యాపి లక్ష్మీమ్ ॥ ౩॥
బ్రహ్మా  యేన కులాలవనియమితో బ్రహ్మాణ్డభాణ్డోదరే  

విష్ణుర్యేన  దశావతారగహనే న్యస్తో మహాసఙ్కటే ।
రుద్రో యేన కపాలపానిరటనం భిక్షాటనం కారితః

సూర్యో భాస్యతిః నిత్యమేవ గగణే తస్మై  మనః కర్మణే ॥ ౪॥
భోగే రోగభయం కులే చ్యుతిభయం విత్తే నృపాలాద్భయం

మానే దైన్యభయం  బలే రిపుభయం రూపే తరుణ్యా భయమ్ ।
శాస్త్రే వాదిభయం గుణే ఖలభయం కాయే కృతాన్తాద్భయం

సర్వం వస్తు భయాన్వితం భువి నృణాం వైరాగ్యమేవాభయమ్  ॥ ౫॥
శశిని ఖలు కలఙ్కః కణ్టకం  పద్మనాలే

యువతికుచనిపాతః పక్వతా కేశజాలే ।

జలధిజలమపేయం పణ్డితే  నిర్ధనత్వం
వయసి ధనవివేకో నిర్వివేకో విధాతా ॥౬॥

శశీ దివసధూషరో గలితయౌవనా కామినీ
సరో విగతవారిజం ముఖమనక్షరం స్వాకృతేః ।

ప్రభుర్ధనపరాయణః   సతతదుర్గతః  సజ్జనో
నృపాఙ్గణగతః  ఖలో మనసి సప్త శైలాని  మే ॥ ౭॥

నిఃస్వో వష్టి శతం శతీ దశశతం లక్షం సహస్రాధిపో
లక్షేశః క్షితిపాలతాం క్షితిపతిశ్చక్రేశతాం  వాఞ్ఛతి ।

చక్రేశః  పునరిన్ద్రతాం  సురపతిర్బ్రాహ్మం పదం వాఛతి
బ్రహ్మా  శైవపదం  శివో హరిపదం ఆశావధిం కో గతః ॥౮॥

ఇత్యష్టరత్నం  సమాప్తమ్ ॥

